Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):
41.
Adakah kerajaan negeri bercadang untuk memberi pampasan bulanan iaitu dalam bentuk wang tunai kepada nelayan yang mengalami kemerosotan pendapatan akibat aktiviti pembuangan selut (mud) yang terlibat dengan Projek Pembinaan Jambatan Pulau Pinang?

Y.A.B. Ketua Menteri:

41.
Kerajaan negeri tidak bercadang untuk memberi pampasan bulanan kepada nelayan yang mengalami kemerosotan pendapatan akibat pembuangan selut dari kerja-kerja pembinaan Jambatan Kedua Pulau Pinang.

Ahli Kawasan Sungai Bakap (Y.B. Tuan Maktar bin Haji Shapee):
42.
Bagi mengatasi masalah rumah atau tempat tinggal orang-orang miskin, bolehkah Kerajaan Negeri Pulau Pinang menggunakan wang zakat atau Baitul Mal untuk membeli tanah, kemudian dibuat lot-lot untuk disewa tapak kepada orang miskin di sekitar komuniti tersebut?

  

Y.A.B. Ketua Menteri:

42.
Setelah dirujuk kepada Sahibus Samahah Mufti Pulau Pinang,  beliau berpendapat bahawa wang zakat boleh digunakan untuk membeli tanah bagi tujuan membantu golongan miskin seperti menyediakan tapak lot rumah atau membina rumah untuk mereka di bawah asnaf fakir dan miskin. Walau bagaimanapun, cadangan ini mestilah sesuai dan praktikal mengikut keadaan dan tempat. Misalnya, jika harga tanah di kawasan tersebut tinggi, adalah tidak praktikal untuk melaksanakan cadangan ini.  Kerajaan negeri melalui Majlis Agama Islam Pulau Pinang sangat mengalu-alukan sekiranya Y.B. dapat mencadangkan mana-mana tanah yang dikenal pasti dan sesuai untuk melaksanakan cadangan ini.

Ahli Kawasan Bertam (Y.B. Puan Hajah Zabariah bnti Wahab):
43.
Berapa ramai atlet Orang Kurang Upaya (OKU) di Pulau Pinang?  Sila nyatakan pecahan mengikut jantina, keturunan, umur dan jenis sukan. Apakah kejohanan yang mereka sertai dan kejayaan yang diperolehi serta insentif daripada kerajaan    negeri? Apakah kemudahan yang disediakan kepada mereka untuk menjalani latihan dan untuk menyertai kejohanan?

Y.A.B. Ketua Menteri:

43.
Terdapat seramai 109 atlet orang kurang upaya di Pulau Pinang.  76 atlet lelaki dan 33 atlet wanita.  Dari segi komposisi kaum pula terdapat 60 atlet Melayu,  38 Cina dan 11 India. Sembilan jenis sukan dipertandingkan iaitu, olahraga, renang, tenpin bowling,  bowling padang,  badminton,  boccia, powerlifting,  goalball dan tenis kereta roda.  Sementara itu dari segi had umur pula seramai 30 atlet bagi kategori 10 – 20 tahun;  38 atlet yang umur 21 – 30 tahun;  26 atlet yang berumur 31 – 40 tahun,  8 atlet berumur 41 –  50 tahun manakala 7 atlet melebihi umur 51 – 60 tahun.


Kejohanan yang disertai ialah Kejohanan Sukan Paralimpiad Malaysia ke 14 pada 3 hingga 9 Mei 2008 di Kuala Lumpur dengan mendapat 49 pingat emas, 21 pingat perak dan 24 pingat gangsa dengan menduduki tempat ke 2 bagi keseluruhan kontinjen.

Untuk memastikan para atlet orang kurang upaya ini terus maju dalam bidang sukan, Majlis Sukan Negeri Pulau Pinang telah pun menubuhkan satu unit khas bagi menjaga kebajikan para atlet ini.  Seorang Penyelaras telah ditugaskan untuk menyelaras segala bantuan, penyertaan serta keperluan atlet orang kurang upaya ini. 


Majlis Sukan Negeri Pulau Pinang telah memberi pengiktirafan dan sumbangan kepada atlet kurang upaya di dalam Majlis Anugerah Sukan,  Peringkat Negeri Pulau Pinang pada 18 November 2008.  Anugerah Khas Paralimpiad telah diberikan untuk memberi pengiktirafan dan sokongan kepada atlet orang kurang upaya. Atlet renang bagi acara paralimpiad iaitu Encik Kwong Kong Thye telah memenangi anugerah ini dan beliau memenangi wang tunai sebanyak RM1,000.00,  kalung pemenang dan sijil penghargaan dari TYT Yang di-Pertua Negeri Pulau Pinang.


Di samping itu juga,  Kerajaan Negeri Pulau Pinang melalui Majlis Sukan Negeri Pulau Pinang telah menganjurkan Jamuan Makan Malam untuk atlet orang kurang upaya di Tanjong Bunga Beach Hotel pada 24 Oktober 2009 bagi meraikan kejayaan Kontinjen Pulau Pinang menduduki tempat kedua [2] secara keseluruhan di Kejohanan Sukan Paralimpiad Malaysia Ke 14.  Pada majlis tersebut semua atlit yang berjaya telah diberi sijil penghargaan di atas kejayaan mereka.


Kemudahan latihan yang disediakan untuk kegunaan atlet orang kurang upaya adalah pusat gimnasium dan dewan-dewan serba guna yang terdapat di Kompleks Majlis Sukan Negeri Pulau Pinang dan Kompleks Belia & Sukan Batu Uban. Selain daripada itu,  Majlis Sukan Negeri Pulau Pinang juga menyediakan kenderaan Majlis untuk kegunaan atlit orang kurang upaya bagi mereka menyertai pertandingan dan kejohanan peringkat negeri dan kebangsaan.

Ahli Kawasan Paya Terubong (Y.B. Tuan Yeoh Soon Hin):
44.
Selain Tiger Park yang dicadangkan di Relau, adakah kerajaan negeri mempunyai apa-apa cadangan lain untuk menambahkan lokasi eko-pelancongan (eco tourism) di KADUN Paya Terubong secara spesifik dan di Pulau Pinang secara amnya?

 
Y.A.B. Ketua Menteri:

44.
Ekopelancongan merupakan sektor penyumbang kepada ekonomi negeri.  Justeru kerajaan negeri sentiasa berusaha untuk menambah baik dan juga mewujudkan tempat-tempat pelancongan baru di negeri ini bagi menarik lebih ramai pelancong luar melawat negeri ini.

Salah satu daripadanya adalah cadangan untuk menubuhkan Tiger Park di Relau.   Cadangan penubuhan ini dijangka akan menjadi produk pelancongan terbaru di Pulau Pinang. Namun begitu,  penubuhan taman ini memerlukan penelitian yang terperinci memandangkan ia melibatkan keselamatan dan juga ekosistem hidupan berkenaan.  Justeru, kerjasama daripada jabatan-jabatan kerajaan seperti PERHILITAN, Jabatan Hutan,  MPPP dan juga Pejabat Daerah amat penting bagi merealisasikannya.  Kawasan-kawasan menarik di KADUN Paya Terubong adalah seperti Taman Metropolitan,  Hutan Lipur dan juga Taman Negara. 

Ahli Kawasan Telok Air Tawar (Y.B. Dato' Hajah Jahara Binti Hamid):
45.
Berapakah jumlah pekerja di Pulau Pinang yang kehilangan pekerjaan di Negeri Pulau Pinang sejak Januari 2008 hingga sekarang mengikut sektor dan apakah langkah-langkah yang telah dibuat untuk membantu mereka? 

Y.A.B. Ketua Menteri:

45.
Mengikut maklumat yang dikeluarkan oleh Jabatan Tenaga Kerja Negeri Pulau Pinang bagi tempoh Januari 2008 sehingga Mac 2009,  terdapat seramai 5,826 orang telah diberhentikan kerja yang melibatkan lima (5) sektor utama iaitu sektor pembuatan,  perniagaan,  perkhidmatan,  pembinaan dan pengangkutan. 

Daripada jumlah ini,  seramai 4,153 orang pekerja telah diberhentikan kerja pada tahun 2008.  Manakala,  1,673 orang pula telah diberhentikan kerja pada tahun 2009 sehingga bulan Mac.

Dalam menghadapi krisis kemelesetan ekonomi,  kerajaan negeri telah mengambil beberapa langkah bagi membantu mereka yang terlibat dalam pembuangan kerja kesan daripada kemelesetan ekonomi global.  Antara langkah-langkah yang diambil oleh kerajaan negeri ialah:-

(a)
Meluluskan dana berjumlah RM10 juta bagi mengurangkan kesan krisis ekonomi dengan menyediakan penempatan pekerjaan sementara serta latihan dan peluang perniagaan kepada pekerja yang telah diberhentikan,  para graduan,  belia lepasan sekolah dan penganggur. 

(b)
Menubuhkan Pusat Kerjaya dan Latihan Negeri Pulau Pinang (Penang Career Assistance and Training Centre [CAT]). Pusat CAT ini telah dirasmikan oleh Y.A.B. Ketua Menteri pada bulan Mac 2009.  

(c)
Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan melalui peluang pekerjaan yang disediakan oleh syarikat-syarikat atau agensi-agensi yang mendaftar dengan pusat CAT, mengenal pasti program latihan yang bersesuaian dan bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan. 

Sehingga 24 Mac 2009,  seramai 851 orang telah berdaftar dengan pusat CAT.  Dalam tempoh yang sama juga,  sejumlah 2,683 kekosongan jawatan turut didaftarkan dengan pusat ini.  Kebanyakan jawatan-jawatan kosong ini adalah untuk sektor perkilangan. Lanjutan dari itu, seramai 471 pendaftar yang berkelayakan telah dihubungkan ke syarikat-syarikat yang menawarkan peluang pekerjaan kepada mereka. 

Selain itu, kerajaan negeri juga telah mengambil langkah-langkah berikut bagi membantu mereka yang kehilangan pekerjaan:-

(a)
Menawarkan Program Bimbingan EKS.  Program ini disokong oleh SMIDEC dan dilaksanakan oleh Pusat Pembangunan Kemahiran Pulau Pinang (PSDC).  Program ini memberi bimbingan dan bertindak sebagai mentor perniagaan kepada mereka yang ingin memulakan syarikat Enterprise Kecil Sederhana (EKS) di samping meningkatkan daya saing syarikat-syarikat EKS ini. 

(b)
Menawarkan Program Intervensi EKS di mana kemahiran teknologi maklumat,  penekanan kepada budaya berdaya kualiti dan pengurusan perniagaan yang berkesan diberi fokus di bawah program ini untuk memperkembangkan EKS  tempatan.

(c)
Menubuhkan Pusat Latihan dan Reka Bentuk Barangan Kemas untuk meningkatkan kualiti pembuatan barangan kemas bagi mereka yang berminat untuk menyertai bidang ini melalui infrastruktur perisian. 

(d)
Mengadakan seminar dan dialog kepada mereka yang ingin memulakan syarikat EKS yang memberi fokus kepada strategi dan langkah-langkah untuk  maju dalam perniagaan.

(e)
Selain itu,  kerajaan negeri juga telah mengambil inisiatif untuk mengadakan dialog antara institusi-institusi kewangan,  badan-badan kerajaan dan syarikat-syarikat EKS untuk membuka jalan perundingan bagi mereka yang memerlukan bantuan kewangan dan modal perniagaan. 

Ahli Kawasan Sungai Acheh (Y.B. Dato' Mahmud bin Zakaria):

46.
(a)
Lesen pasar malam Sungai Acheh dikeluarkan kepada JKKKN Sungai Acheh tetapi ianya dikelolakan oleh JKKKN Sungai Chenaam. Bagaimana perkara ini boleh berlaku? 

(b)
Sebahagian dari tapak pasar malam tersebut adalah tanah milik PERDA. Adakah pihak penganjur mendapat kebenaran dari pihak PERDA?

Y.A.B. Ketua Menteri:

46.
(a)  
Lesen pasar malam Sungai Acheh tidak  dikeluarkan  kepada  mana-mana pihak termasuk JKKK Sungai Acheh ataupun JKKK Sungai Chenaam.  Pihak MPSP hanya memberikan kebenaran sementara kepada JKKK Sungai Chenaam untuk menguruskan pasar malam berkenaan. Pertimbangan ini diberi berdasarkan kepada permohonan JKKK Sungai Chenaam untuk menguruskan tapak tersebut kerana JKKK Sungai Acheh tidak mengemukakan permohonan berkenaan. Adalah menjadi dasar kerajaan negeri untuk memberikan keutamaan kepada JKKK yang  dilantik  oleh Pihak Berkuasa Negeri untuk menguruskan pasar malam.   

(b)
Pihak penganjur tidak mendapat kebenaran daripada pihak PERDA kerana kebenaran yang diberi adalah bagi menguruskan pasar malam tersebut di atas tanah kerajaan dan tidak melibatkan tanah  PERDA.  Walau bagaimanapun, oleh kerana terdapat juga tanah PERDA yang digunakan oleh peniaga untuk mengusahakan pasar malam,  kerajaan negeri telah mengambil daya usaha dengan mengadakan perbincangan dengan JKKK Sungai Chenaam serta Komuniti Bestari yang diberi kebenaran oleh PERDA untuk menggunakan tapak tersebut bagi tujuan pasar malam. Hasil perbincangan tersebut telah dipersetujui bahawa JKKK Sungai Chenaam akan memberikan sebahagian kutipan kepada Komuniti Bestari yang melibatkan peniaga-peniaga yang berniaga di pasar malam di tanah PERDA. Persetujuan kedua-dua pihak telah membolehkan peniaga-peniaga pasar malam sedia ada di kawasan berkenaan meneruskan perniagaan walaupun terdapat perubahan petak bagi menguruskan pasar malam sebagaimana yang dibenarkan oleh kerajaan negeri.

Ahli Kawasan Permatang Berangan (Y.B. Tuan Haji Shabudin bin Yahaya):
47.
Sejak bilakah YAB Ketua Menteri mendiami kediaman rasmi Ketua Menteri Pulau Pinang?


(a)
Sila nyatakan butir lengkap kediaman tersebut?

(b)
Berapakah kos yang terlibat untuk baik pulih dan penyediaan kelengkapan yang telah dibelanjakan untuk tujuan tersebut? (Sila nyatakan butir-butir terperinci).

Y.A.B. Ketua Menteri:

47.
Y.A.B Ketua Menteri mula mendiami di Kediaman Rasmi Y.A.B Ketua Menteri Pulau Pinang pada 21 Jun 2008. Kediaman tersebut berada dalam keadaan baik, namun terdapat beberapa pembaikan dan kerja tambahan yang dilakukan untuk memastikan keselesaan dan keselamatan penghuni. Butiran kuarters tersebut adalah seperti berikut.


Annex   

-  1 unit


Ruang Tamu

- 2 (bawah dan atas)

Dapur            
 
- 2 (dapur keluarga dan dapur penyediaan sajian   

                                             majlis)


Bilik Mesyuarat
    
- 1 bilik


Bilik Kunjungan Hormat - 1 bilik


Ruang Makan 

- 1 ruang


Tandas/Bilik Mandi
 - 3 (bahagian atas), 2 (bahagian bawah)
                                          


Bilik Komputer
           - 1 bilik


Bilik Tidur

- 3 unit


Padang


 - Di hadapan kuarters


Garaj Kereta

 - 6 lot


Tapak Semaian
    
 - 1 ruang


Rumah Penjaga Kuarters  - 4 unit

Senarai pembaikan dan kerja naik taraf yang telah dilaksanakan dari tempoh Kediaman Rasmi Y.A.B Ketua Menteri Pulau Pinang diduduki adalah seperti di Lampiran yang akan di letakan di atas meja Yang Berhormat.


KERJA-KERJA MEMBEKAL, MEMBAIKI DAN MENAIK TARAF SERTA YANG BERKAITAN DI KEDIAMAN RASMI KETUA MENTERI PULAU PINANG. RUMAH SRI TERATAI, JALAN MACALISTER TAHUN 2008 & 2009

	No.
	Butir-butir
	Jabatan
	Tahun 
	Kos (RM)



	1.
	Menyelenggara kebersihan di Rumah Tetamu


	PSUKPP
	2008
	5,013.60

	2.
	Memasang Palang Besi dan Name Plate Rumah KM Seri Teratai


	PSUKPP
	2008
	2,900.90

	3.
	Water Filter dan Water Dispenser
	PSUKPP
	2008
	5,800.00



	4.
	Kerja-kerja mengecat bangunan kediaman rasmi Ketua Menteri


	JKR(DTL)
	2008
	44,333.21

	5.
	Kerja-kerja penyelenggaraan dan pembaikan


	JKR (DTL)
	2008
	6,142.15

	6.
	Kerja-kerja membekal perabut, alatan elektronik, permaidani dan langsir serta yang berkaitan


	PSUKPP
	2008
	52,414.07

	7.
	Membina tandas di pondok polis
	PSUKPP
	2009
	6,000.00



	
	JUMLAH KESELURUHAN
	
	
	122,603.03




Ahli Kawasan Telok Bahang (Y.B. Dato’ Seri Dr. Hilmi bin Haji Yahaya):
48.
Sila beritahu Dewan ini mengenai rancangan kerajaan negeri untuk melatih semula mereka yang diberhentikan kerja.  Sila beri butir-butir terperinci mengenai sektor-sektor yang telah mendapat latihan dan kos yang telah dibelanjakan oleh kerajaan negeri.

Y.A.B. Ketua Menteri:

48.
Rancangan kerajaan negeri dalam melatih semula mereka yang diberhentikan kerja merupakan salah satu daripada objektif Pusat Kerjaya dan Latihan Negeri Pulau Pinang (Penang Career Assistance and Training Centre [CAT]).  Pusat latihan yang baru berusia 1 bulan ini telah dirasmikan oleh Y.A.B. Ketua Menteri pada 4 Mac 2009. 

Pusat CAT ini bertanggungjawab untuk menghubungkan pekerja yang telah diberhentikan kerja serta individu yang ingin mencari pekerjaan dengan menyediakan peluang pekerjaan yang ada melalui syarikat-syarikat atau agensi-agensi yang mendaftar dengan pusat CAT.  Selain itu,  pusat CAT ini juga akan mengenal pasti program latihan yang bersesuaian di samping bekerjasama dengan ahli-ahli pusat CAT untuk menyediakan peluang pekerjaan, pembangunan usahawan dan perniagaan yang bersesuaian. 

Pusat CAT ini diuruskan oleh investPenang dengan mendapat sokongan padu daripada Majlis Perbandaran Seberang Perai (MPSP), Majlis Perbandaran Pulau Pinang (MPPP), Perbadanan Pembangunan Pulau Pinang (PDC) dan Perbadanan Bekalan Air Pulau Pinang (PBAPP). 

Antara langkah-langkah yang telah diambil bagi memudahkan individu untuk mendaftar dengan pusat CAT adalah dengan menyediakan 4 talian telefon bimbit bagi memudahkan mereka untuk membuat pertanyaan atau mendaftar dengan pusat ini selain daripada talian tetap yang telah disediakan di pejabat CAT di KOMTAR.  

Pusat ini turut bekerjasama dengan JobStreet,  di mana JobStreet telah memberikan perkhidmatan Tanggungjawab Sosial Korporat (Corporate Social Responsibilities) dengan menyediakan laman web khas kepada pusat CAT bagi memudahkan individu mendaftar secara on-line. 

Borang-borang pendaftaran boleh diperolehi dari laman-laman web dan  kaunter-kaunter PDC,  MPPP,  MPSP,  PBAPP, PSDC dan investPenang selain daripada pusat CAT sendiri.  

Lanjutan dari itu,  sehingga 24 Mac 2009 seramai 851 orang telah berdaftar dengan pusat CAT.  Dalam tempoh yang sama juga,  sejumlah 2,683 kekosongan jawatan telah didaftarkan dengan pusat ini. Kebanyakan jawatan kosong ini adalah untuk pekerja kilang.  Sehingga kini,  seramai 471 orang pendaftar yang berkelayakan telah dihubungkan ke syarikat-syarikat yang menawarkan peluang pekerjaan. Untuk makluman, Pusat CAT bekerjasama dengan agensi kerajaan dan juga agensi swasta untuk mengenalpasti program-program latihan yang bersesuaian untuk ditawarkan. Ini adalah untuk memastikan bahawa calon-calon yang menjalani program latihan tersebut akan turut ditawarkan dengan peluang pekerjaan atau peluang perniagaan yang bersesuaian. 

Pada 21 Mac yang lalu,  Pusat CAT dengan kerjasama daripada JobStreet telah menganjurkan 'Resume & Career Clinic'. Melalui program ini, peserta berpeluang mendapatkan tip serta garis panduan untuk menyediakan 'resume' yang berkualiti. Selain itu, peserta juga mendapat maklumat mengenai kerjaya pilihan, bagaimana untuk menonjolkan kebolehan yang ada dan yang paling penting peserta juga berpeluang untuk mengadakan perbincangan secara one-to-one dengan perunding-perunding JobStreet.  Program tersebut telah dihadiri oleh 148 orang peserta.

Bersempena dengan acara tersebut juga,  Agensi Pekerjaan Select Appointments telah mengadakan Temuduga Terbuka untuk jawatan operator pengeluaran. Hasilnya,  seramai 350 orang telah ditemuduga pada hari tersebut. Kedua-dua program ini tidak melibatkan sebarang kos memandangkan ianya adalah sebahagian daripada program Tanggungjawab Sosial Korporat kedua-dua syarikat tersebut.  

Pusat CAT turut bekerjasama dengan ahli-ahlinya dalam usaha untuk menyediakan peluang pekerjaan, peluang perniagaan dan keusahawanan yang bersesuaian. MPPP umpamanya telah menyediakan sebanyak 76 peluang pekerjaan bagi jawatan penjaga tempat letak kereta. Daripada jumlah yang telah ditawarkan itu,  24 kekosongan telah pun berjaya ditawarkan. Setakat ini, pusat CAT belum lagi memulakan sebarang program latihan untuk mana-mana sektor pekerjaan. Manakala sebanyak RM18,732.25 telah dibelanjakan oleh kerajaan negeri yang merupakan kos permulaan bagi penubuhan pusat CAT.

Ahli Kawasan Pulau Tikus (Y.B. Tuan Koay Teng Hai):
49.
George Town sebagai Tapak Warisan Dunia.  Apakah hasrat kerajaan negeri untuk George Town  menjadi Kota Antarabangsa?   Apakah strategi kerajaan negeri untuk mengimbangi kemajuan kedua-dua objektif ini? 

Y.A.B. Ketua Menteri:

49.
George Town telah diisytiharkan sebagai Kota Warisan oleh UNESCO, dengan itu Kerajaan Negeri perlu mengekalkan bangunan-bangunan di kawasan warisan selaras dengan kehendak tapak Warisan Dunia itu. Usaha-usaha Kerajaan Negeri untuk menjadikan George Town sebagai Kota Antarabangsa adalah dengan memperkasakan Pulau Pinang sebagai pusat perdagangan, perkhidmatan, membeli belah, hab pengangkutan, pusat pelancongan dan pendidikan. Strategi Kerajaan Negeri untuk memperseimbangkan kemajuan serta mengekalkan warisan budaya adalah melalui:-

(a)
Mewujudkan pembangunan bersepadu di kawasan pengekalan warisan.

(b)
Penggunaan semula bangunan warisan di kawasan pusat bandar digalakkan diperbaiki.

(c)
Mematuhi Rancangan Tempatan Pulau Pinang yang dikeluarkan oleh Majlis Perbandaran Pulau Pinang yang menggariskan dengan jelas bahawa pembangunan di kawasan berkenaan akan terkawal dengan pemuliharaan bangunan-bangunan warisan.

Ini bermakna pembangunan moden di persekitaran warisan di Bandar George Town yang seimbang adalah diutamakan oleh Kerajaan Negeri.

Ahli Kawasan Pengkalan Kota (Y.B. Tuan Lau Keng Ee):
50.
Adakah kerajaan negeri mempunyai sebarang garis panduan yang jelas dan lengkap ataupun sebarang cadangan yang menarik pelancong asing supaya dapat merancang dan memilih Pulau Pinang sebagai tempat pilihan kediaman kedua (Penang 2nd Home) mereka?   Jika ada, sila huraikan.  Jika tiada, mengapa?

  
Y.A.B. Ketua Menteri:

50.
Kerajaan negeri tidak mempunyai sebarang garis panduan khusus dalam mempromosikan “Penang 2nd Home”. Ini adalah kerana program Malaysia My 2nd Home (MMH2) ini adalah di bawah kawal selia Kementerian Pelancongan Malaysia (Tourism Malaysia)

Walau bagaimanapun, kerajaan negeri begitu yakin bahawa dengan tarikan-tarikan pelancongan, ciri-ciri kebudayaan berbagai kaum yang kaya serta keunikan warisan dan sejarah Pulau Pinang dapat menarik ramai warga asing untuk menjadikan Pulau Pinang sebagai rumah kedua mereka.

Selain daripada itu, Pulau Pinang juga telah dinamakan sebagai “10 most liveable city in Asia” baru-baru ini. Ini memberikan petanda baik kepada kerajaan negeri untuk terus membangunkan prasarana dalam menjadikannya sebagai sebuah bandar yang setaraf dengan bandar-bandar lain di negara maju. Kerajaan negeri akan mempertingkatkan kemudahan seperti perubatan, perbankan serta pengangkutan udara dan laut bagi memberi keselesaaan kepada penduduk asing ini.

Ahli Kawasan Pulau Betong (Y.B. Tuan Haji Sr. Muhamad Farid bin Saad):
51.
YAB Ketua Menteri telah membuat kenyataan bahawa Kerajaan Negeri telah berjaya menarik pelaburan berjumlah RM10 bilion.  Nyatakan :


(a)  
Nama syarikat, negara asal, jenis dan jumlah pelaburan.

(b)
Jenis-jenis  perjanjian yang telah dimeterai di antara kerajaan dengan pelabur dan tarikh menandatangani perjanjian.

(c)  
Status pelaburan dan pembinaan kilang sehingga bulan Mac 2009.

  
Y.A.B. Ketua Menteri:

51.
Kerajaan Negeri telah berjaya menarik pelaburan asing dan domestik sebanyak RM10.2 bilion. Negara-negara yang terlibat dalam pelaburan langsung asing yang telah diluluskan pada tahun 2008 adalah Australia, Brunei, Denmark, France, Netherlands, India, Japan, Korea, Singapore, Sweden, Switzerland, Taiwan, Thailand, USA, Germany, China, Luxembourg, Saudi Arabia dan lain-lain yang berjumlah RM5.088 bilion. 

(a) 
Di antara nama syarikat, negara asal, jenis dan jumlah pelaburan adalah         seperti berikut:-

(i) 
Honeywell, USA: Jumlah pelaburan RM130.0 juta, tarikh pengumuman 12 Mac 2008 

(ii)
Ibiden, Jepun: Jumlah pelaburan RM1.2 bilion, tarikh pengumuman 22 Mei 2008

(iii)
 National Instrument, USA: Jumlah pelaburan RM270juta, tarikh  pengumuman 4 November 2008

(iv) 
Braun Medical Industries, Jerman: Jumlah pelaburan RM450 juta, tarikh pengumuman Mac 2008.

Pelaburan domestik yang telah diluluskan oleh MIDA pada tahun 2008 berjumlah RM5.069 bilion. Sektor-sektor industri utama dalam pelaburan domestik ialah:-

(i)
Keluaran logam asas: jumlah pelaburan domestik RM3.293billion

(ii)
Kelengkapan pengangkutan: jumlah pelaburan domestik RM1.153 bilion

(iii)
Pembuatan mesin: jumlah pelaburan domestik RM164.692 juta

(iv)
Keluaran elektrik dan elektronik: jumlah pelaburan RM142.777 juta

(v)
Peralatan sains dan pengukuran: jumlah pelaburan domestik RM95.915 juta 

Jumlah keseluruhan pelaburan yang merangkumi pelaburan langsung asing dan domestik yang diluluskan pada tahun 2008 ialah RM10.156 bilion melalui 151 projek. 

(b)
Mengikut Perjanjian Jual Beli tanah industri di antara PDC dan pelabur, tempoh yang diberi kepada syarikat-syarikat untuk menjelaskan kesemua bayaran (100 peratus) adalah selama 6 bulan. Pada masa ini, syarikat-syarikat tersebut berada di pelbagai peringkat pembayaran dan hanya beberapa buah syarikat sahaja yang telah memulakan pembinaan kilang.

(c) 
Status pelaburan dan pembinaan kilang sehingga Mac 2009, seperti di Jadual di bawah:-
JADUAL 1

Projek-Projek Yang Diluluskan Dengan Penglibatan Negara Asing 
Di Pulau Pinang, 2008

	Negara
	Bilangan
	Pelaburan Langsung Asing                    (RM)

	Australia
	1
	1,430,000

	Brunei
	1
	960,000

	Denmark
	1
	3,833,967

	France
	2
	4,647,654

	Netherlands
	7
	864,203,480

	India
	1
	1,916,400

	Japan
	10
	1,531,904,644

	Korea,Republic
	3
	60,900,000

	Singapore
	11
	258,216,705

	Sweden
	1
	1,999,800

	Switzerland
	1
	14,500,000

	Taiwan
	11
	254,072,225

	Thailand
	2
	46,658,709

	USA
	10
	711,212,061

	F.R Germany
	6
	1,104,712,863

	China
	1
	2,254,000

	Luxembourg
	1
	214,000,000

	Saudi Arabia
	1
	2,000,000

	Lain-lain
	12
	8,158,376

	Jumlah 
	83
	5,087,580,884


 Sumber: MIDA
JADUAL II
Projek-Projek Yang Diluluskan Di Pulau Pinang Berdasarkan Status, 2008
	STATUS
	Bilangan
	Pelaburan Domestik (RM)
	Pelaburan Langsung Asing (RM)
	Jumlah Pelaburan (RM)

	
	
	
	
	

	Baru
	84
	539,396,540
	2,886,285,371
	3,425,681,911

	Pembesaran / Pelbagaian
	67
	4,529,323,990
	2,201,295,512
	6,730,619,502

	Jumlah
	151
	5,068,720,530
	5,087,580,883
	10,156,301,413


 Sumber: MIDA
        JADUAL III
Projek-Projek Yang Diluluskan Di Pulau Pinang Mengikut Industri, 2008

	Industri
	Bilangan
	Pelaburan Domestik (RM)
	Pelaburan Langsung Asing (RM)
	Jumlah Pelaburan (RM)

	Pembuatan Makanan
	6
	24,196,710
	108,183,968
	132,380,678

	Minuman & Tembakau
	1
	3,833,967
	3,833,967
	7,667,934

	Tekstil dan Keluaran Tekstil
	5
	17,000
	232,160,000
	232,177,000

	Kayu dan Keluaran Kayu
	1
	17,272,038
	0
	17,272,038

	Perabot & Kelengkapan
	5
	5,754,706
	1,396,680
	7,151,386

	Kertas, Percetakan & Penerbitan
	4
	30,434,678
	480,665
	30,915,343

	Kimia & Keluaran Kimia
	5
	7,416,000
	110,741,335
	118,157,335

	Keluaran Petroleum (termasuk Petrokima)
	1
	46,739,000
	0
	46,739,000

	Keluaran Getah
	2
	1,557,500
	41,200,000
	42,757,500

	Keluaran Plastik
	3
	22,204
	9,516
	31,720

	Keluaran Logam Asas
	12
	3,293,460,122
	7,083,930
	3,300,544,052

	Keluaran Logam Dibentuk
	20
	59,735,678
	13,744,800
	73,480,478

	Pembuatan mesin
	18
	164,692,405
	197,625,727
	362,318,132

	Keluaran elektrik dan elektronik
	45
	142,777,361
	3,726,404,078
	3,869,181,439

	Kelengkapan Pengangkutan
	7
	1,153,318,036
	332,437,301
	1,485,755,337

	Peralatan Sains & Pengukuran
	10
	95,915,388
	270,312,207
	366,227,595

	Lain-lain
	6
	21,577,737
	41,966,709
	63,544,446

	Jumlah
	151
	5,068,720,530
	5,087,580,883
	10,156,301,413


Sumber: MIDA

Ahli Kawasan Batu Uban (Y.B. Tuan Raveentharan A/L V. Subramaniam):
52.
(a)
Apakah garis panduan bagi membina Multi Storey Car Park di sebelah Blok 31A,  31B dan 31C,  Taman Pekaka? 

(b)
Apabila sesuatu rumah pangsa dibina, berapakah jumlah petak letak kereta wajib yang perlu disediakan oleh pemaju? 


(c)
Apakah peranan kerajaan negeri dalam menyediakan petak-petak letak kereta?

Y.A.B. Ketua Menteri:

52.
(a)
Mengikut rekod statistik Majlis Perbandaran Pulau Pinang (MPPP), cadangan pemajuan melalui Permohonan Kebenaran Merancang JPB/PM/316(LB) (JPB/KM/K(0163/A) yang diluluskan pada 11 Jun 1987 adalah untuk mendirikan 317 unit rumah pangsa kos rendah lima (5) tingkat,  544 unit rumah pangsa kos sederhana 18 tingkat dan rumah berkembar dua (2) tingkat 18 unit. 

Penyediaan tempat letak kereta dan motosikal untuk Blok31A,  31B dan 31C,  Taman Pekaka adalah berdasarkan garis panduan MPPP terdahulu iaitu By Law 120A di mana,  setiap unit rumah yang dicadangkan perlu menyediakan keluasan 200 kaki persegi untuk tempat letak kereta.  Mengikut garis panduan ini,  tiada pecahan secara petak perlu disediakan.  Penyediaan tempat letak kereta dan motosikal adalah 10 peratus daripada keluasan lantai penyediaan tempat letak kereta.


(b)
Mengikut prosedur MPPP sekarang,  semua permohonan Kebenaran Merancang 
perlu mematuhi garis panduan tempat letak kereta sedia ada sebelum 
permohonan Kebenaran Merancang dipertimbangkan oleh MPPP.  Untuk 
makluman,  pengiraan keperluan tempat letak kereta adalah seperti berikut:-

	KEDIAMAN
	TEMPAT LETAK KERETA/TEMPAT LETAK MOTOSIKAL (TLK/TLM)

	Rumah Kos Rendah
	1 petak TLK  : 4 unit rumah

1 petak TLM  : 1 unit rumah

	Rumah Kos 

Sederhana Rendah
	3 petak TLK  : 5 unit rumah

1 petak TLM  : 1 unit rumah

	Pangsapuri/

Kondominium
	1 petak TLK  : 1 unit rumah + 10% pelawat

1.1 petak TLM atau sebahagian daripada untuk setiap unit

	Lain-Lain 

Kediaman (Landed)
	1 petak TLK  : 1 unit rumah


Bagi Blok 31A,  31B dan 31C,  Taman Pekaka,  pengiraan penyediaan tempat letak kereta dan motosikal adalah seperti berikut:-

	Tempat Letak Kereta
	544 unit x 200 kaki persegi  =  108,800 kaki persegi diperlukan 

Pihak pemaju telah menyediakan 157,381 kaki persegi

	Tempat Letak Motosikal
	Keluasan diperlukan ialah 10,880 kaki persegi

Pihak pemaju telah menyediakan 21,877 kaki persegi


(c)
Bagi skim perumahan baru,  kerajaan negeri meletakkan syarat dalam kelulusan kebenaran merancang dan pelan bangunan untuk pemaju mematuhi garis panduan peruntukan tempat letak kereta.  Selain daripada kehendak garis panduan,  pihak PBT juga menambah bilangan petak kereta di bahu jalan yang sesuai.  Apabila terdapat tekanan permintaan tempat letak kereta,  pihak PBT akan membuat kajian semula sama ada jalan-jalan di persekitaran boleh ditukar kepada pengaliran sehala dan membenarkan kereta diletak di dua belah bahu jalan.  Pihak PBT juga mengenal pasti tanah lapang awam yang sesuai untuk dibenarkan meletak kereta di sekeliling sempadan tanah lapang awam.

Ahli Kawasan Bagan Dalam (Y.B. Tuan Tanasekharan A/L Autherapady):
53.
Berapakah jumlah kediaman kos rendah atau kos rendah sederhana akan dibina di Pulau Pinang untuk rakyat miskin dan nyatakan di kawasan manakah kediaman tersebut akan didirikan pada tahun 2009?

Y.A.B. Ketua Menteri:

53.
 Kerajaan negeri memang berhasrat untuk memenuhi keperluan perumahan rakyat miskin dan yang berpendapatan rendah. Ini adalah sejajar dengan sasaran perumahan kerajaan negeri iaitu "Satu Keluarga, Satu Rumah" samada melalui sewaan atau pembelian.    

Mengikut perancangan, sebanyak 750 unit rumah kos rendah dan 864 unit rumah kos sederhana rendah akan dibina dalam tahun 2009, dengan pembahagian kawasan seperti berikut:-

(a)
Kawasan MPPP sebanyak 439 unit rumah kos rendah dan 864 unit rumah kos sederhana rendah.

(b)
Kawasan MPSP sebanyak 311 unit rumah kos rendah.

Ahli Kawasan Bukit Tengah (Y.B. Tuan Ong Chin Wen):
54.
(a)
Apakah langkah-langkah yang telah diambil oleh Kerajaan Negeri Pulau Pinang bagi merealisasikan semua dasar yang telah digubal dalam Rancangan Struktur Negeri Pulau Pinang 2020?

(b)
Bagaimanakah caranya  Kerajaan Negeri Pulau Pinang untuk 
menjadikan Pulau Pinang sebagai global city supaya dapat diselaraskan 
dengan Rancangan Struktur Negeri Pulau Pinang 2020?

  

Y.A.B. Ketua Menteri:

54. 
(a)
Kerajaan negeri telah menetapkan satu mekanisme pemantauan dan pelaksanaan Rancangan Struktur Negeri Pulau Pinang 2020 (RSNPP 2020)  melalui kaedah seperti berikut:

(i)
Penubuhan Jawatankuasa Pelaksanaan dan Pemantauan RSNPP 2020. Jawatankuasa ini dipengerusikan oleh Y.B. Setiausaha Kerajaan Negeri dan dianggotai oleh semua jabatan-jabatan teknikal yang terlibat dengan pelaksanaan RSNPP 2020. Pengarah Perancang Bandar dan Desa Negeri (JPBD) bertindak sebagai urus setia kepada jawatankuasa ini yang antara lainnya berfungsi seperti berikut:

-
Memantau pelaksanaan dasar, program dan projek-projek yang dikenal pasti dalam RSNPP 2020;

-
Jawatankuasa ini kelak akan memaklumkan keputusan/ pelaporan dari pemantauan ini kepada JPN khususnya perkara-perkara yang menyimpang dari dasar-dasar yang telah ditetapkan oleh RSNPP 2020; dan

-
Menyediakan laporan berkala mengenai status pelaksanaan dasar-dasar atau projek-projek yang ditetapkan, isu-isu yang berbangkit termasuk isu-isu atau masalah-masalah sekiranya sesuatu dasar tidak dapat dilaksanakan.

(ii)
JPBD telah pun melaksanakan proses pemantauan ini melalui maklum balas yang diperolehi dari semua agensi yang terlibat dengan pelaksanaan dasar RSNPP 2020, meliputi semua jabatan/agensi negeri dan persekutuan.

(iii)
Di peringkat Pihak Berkuasa Tempatan (PBT), dicadangkan satu Jawatankuasa kecil pemantauan dan pelaksanaan yang sama ditubuhkan dan dipengerusikan oleh Yang Di Pertua PBT yang berkenaan dan mempunyai fungsi yang hampir sama dengan Jawatankuasa Pemantauan di peringkat negeri. Di peringkat PBT, Yang Di Pertua akan membuat pelaporan kepada Jawatankuasa Pemantauan di peringkat negeri berhubung status pelaksanaan dasar RSNPP 2020 di peringkat PBT khususnya penterjemahan dasar-dasar RSNPP 2020 di dalam Rancangan-rancangan Tempatan dan Rancangan Kawasan Khas pelaksanaan dasar-dasar RSNPP 2020 di peringkat mikro.

(iv)
Kerajaan juga dari semasa ke semasa akan memaklumkan kepada orang ramai tentang dasar-dasar RSNPP 2020 melalui taklimat, sesi penerangan, publisiti dan dialog dengan orang ramai dan NGO bagi memastikan dasar-dasar kerajaan dapat direalisasikan dengan efisyien dan efektif dengan gandingan usaha semua pihak.

(b)   
Arah tuju pembangunan Negeri Pulau Pinang dalam RSNPP 2020  telah menyatakan kepentingan Negeri Pulau Pinang dalam konteks peranan, kerjasama serantau dan antarabangsa. Sehubungan itu, dasar-dasar tersebut digubal untuk mengukuhkan Pulau Pinang sebagai pusat pertumbuhan Wilayah Utara Semenanjung Malaysia yang juga diserlahkan oleh Pembangunan Wilayah Ekonomi Koridor Utara (NCER) serta juga pelaksanaan program-program kerjasama di bawah Indonesia-Malaysia-Thailand Growth Triangle (IMT-GT).

Pengukuhan peranan Pulau Pinang juga boleh dilihat melalui dasar-dasar RSNPP 2020 bagi meningkatkan dan mempelbagaikan sektor pembuatan, memperkasakan peranan Pulau Pinang sebagai pusat perdagangan utama dan mengukuhkan sektor pelancongan. Di samping itu, sistem perhubungan dan pengangkutan juga dipertingkatkan untuk menjadi Pulau Pinang sebagai Integrated Transport Hub bagi rantau ini.

Dalam menjadikan Pulau Pinang sebagai global city pelbagai aspek telah dan sedang difokuskan oleh kerajaan negeri seperti institusi pelajaran tinggi, penyelidikan dan medical tourism. Selain itu kemudahan-kemudahan  MICE - Meeting, Incentives, Conventions and Exhibitions dibuat penambahbaikan baik bagi memastikan perkhidmatan yang ditawarkan bertaraf antarabangsa. 

Pada 7 Julai 2008 George Town  telah diiktiraf oleh UNESCO sebagai Tapak Warisan Dunia dan ini dengan sendirinya menjadikan Pulau Pinang terkenal di peringkat antarabangsa. Hasil daripada langkah-langkah yang dinyatakan dalam RSNPP 2020, Pulau Pinang dapat memberikan satu imej bandar global yang menarik sehingga ia telah dikurniakan kedudukan ke-10 dalam Location Ratings Survey oleh  ECA International (di mana orang barat suka bekerja dan tinggal di Asia) seperti mana yang diterbitkan di dalam surat khabar The Star  pada 11 Mac 2009.

Bagi menjadikan Pulau Pinang sebagai ‘global city’, pengukuhan sistem penyampaian perkhidmatan awam turut dikukuhkan dan ditingkat. Kerajaan negeri sentiasa komited untuk melengkapkan kakitangan awam dengan pengetahuan dan kemahiran terkini terutamanya di dalam teknologi maklumat supaya satu kaedah yang sistematik dan konsisten dapat diaplikasikan di dalam pemantauan dan pelaksanaan dasar-dasar negeri. Antara kaedah tersebut penggunaan aplikasi Kerajaan Elektronik (e-Government) bagi beberapa urusan kerajaan dalam memastikan pelaksanaan dasar kerajaan dapat dipercepatkan dan mesra pengguna.

Ahli Kawasan Jawi (Y.B. Tuan Tan Beng Huat):
55.
Apakah tindakan yang telah diambil oleh pihak Berkuasa Tempatan untuk mengatasi masalah  kesesakan lalu lintas disebabkan oleh bas-bas Rapid yang berhenti secara sesuka hati di perhentian bas tepi jalan dalam pekan Nibong Tebal?  Siapakah yang akan bertanggungjawab jika terjadinya kemalangan jiwa yang disebabkan oleh bas-bas tersebut?

Y.A.B. Ketua Menteri:

55.
Tindakan yang telah diambil oleh Pihak Berkuasa Tempatan untuk mengatasi masalah  tersebut adalah seperti berikut:

(i)  
MPSP memaklumkan bahawa Jawatankuasa Pemandu (JKP) mempunyai cadangan untuk membina sebuah pusat perniagaan ala Pekan Rabu  serta terminal bas di Pekan Nibong Tebal bagi kegunaan penduduk di Nibong Tebal. Lot yang terlibat untuk tujuan  berkenaan adalah Lot 5707 Mukim 11, SPS yang didaftarkan atas nama UDA;

(ii) 
Pihak Rapid telah merancang untuk mengadakan cadangan depo sementara di atas Lot 1005, Mukim 11, SPS; dan

(iii) 
Lembaga Pelesenan Kenderaan Perdangangan (LPKP) dan Jabatan Pengangkutan Jalan (JPJ) sentiasa mengambil berat terhadap kesalahan jalan raya oleh kenderaaan awam dan mengambil tindakan tegas untuk mengelak tragedi yang boleh berlaku. 

Sekiranya terjadi kemalangan jiwa disebabkan ketidak patuhan undang-undang, maka pengurusan Rapid Penang akan bertanggungjawab dan tindakan boleh diambil oleh LPKP dan JPJ.

Ahli Kawasan Pantai Jerejak (Y.B. Tuan Sim Tze Tzin):
56.
Apakah kriteria-kriteria pemilihan dan pelantikan seorang ahli majlis.  Apakah rancangan masa depan untuk menjadikan sistem pelantikan Ahli Majlis Pihak Berkuasa Tempatan (PBT) lebih Cekap, Akauntabiliti Telus?

Y.A.B. Ketua Menteri:

56.
(a)   
Kriteria pemilihan dan pelantikan seorang Ahli Majlis adalah mengikut Seksyen 10(2) Akta Kerajaan Tempatan, 1976 yang berbunyi :

"Ahli Majlis  Pihak Berkuasa Tempatan hendaklah dilantik dari antara orang-orang yang bilangan terbesar daripada mereka hendaklah orang-orang yang biasanya bermastautin dalam kawasan pihak berkuasa tempatan itu dan yang pada pendapat Pihak Berkuasa Negeri mempunyai pengalaman luas dalam hal ehwal kerajaan tempatan atau yang telah memperolehi kejayaan terpuji dalam sesuatu profesion, perdagangan atau perindustrian, ataupun yang mempunyai kebolehan untuk mewakili kepentingan-kepentingan kaum-kaum mereka dalam kawasan pihak berkuasa tempatan itu."

Di samping itu, kerajaan negeri telah mengenakan kriteria tambahan dalam pemilihan dan pelantikan Ahli Majlis seperti berikut :

(i)
Bekas pegawai kerajaan hendaklah mereka yang bebas dari sebarang tindakan disiplin dan tatatertib hukuman berat;

(ii)
Calon tidak mempunyai rekod keselamatan/jenayah (rujukan kepada Polis); dan

(iii)
Calon tidak seorang muflis (rujukan kepada Jabatan Insolvensi).

(b) 
Di antara Rancangan masa depan yang sedang dipertimbangkan oleh kerajaan negeri untuk menjadikan sistem pelantikan Ahli Majlis Pihak Berkuasa Tempatan (PBT) lebih Cekap, Akauntabiliti dan Telus serta selaras dengan prinsip demokrasi ialah dengan mengadakan pemilihan Ahli Majlis melalui sistem pilihan raya. Di samping itu, kerajaan negeri menyokong prinsip No Taxation Without Representation. 



Pelantikan Ahli Majlis di bawah kuasa kerajaan negeri.

Ahli Kawasan Sungai Pinang (Y.B. Tuan Koid Teng Guan):
57.
Berapakah jumlah kadar jenayah yang berlaku di Negeri Pulau Pinang dalam tempoh enam bulan yang lepas.  Apakah kaedah-kaedah yang digunakan oleh pihak polis untuk mengurangkan kadar jenayah di Negeri Pulau Pinang.  Sila nyatakan status kadar jenayah di Negeri Pulau Pinang berbanding dengan negeri-negeri lain di Malaysia.

 
Y.A.B. Ketua Menteri:

57. Jumlah kejadian jenayah yang berlaku di Negeri Pulau Pinang dalam tempoh enam bulan lepas adalah seperti berikut:-

	Tahun (Sept 08 – Feb 09)
	Jumlah Kadar Jenayah

	Jenayah Kekerasan
	1,521

	Jenayah Harta benda
	7,000

	Jumlah Jenayah Indeks
	8,521


Pihak polis Kontinjen Pulau Pinang telah mengambil berbagai-bagai langkah untuk membendung dan mengurangkan jenayah.  Di antara tindakan yang diambil adalah seperti berikut :-

(i)
Mengadakan operasi-operasi berkala yang berterusan di semua peringkat daerah dengan mensasarkan jenayah yang menjadi penyumbang utama indeks;

(ii)
Menambahkan anggota polis beruniform, membuat rondaan bit jalan kaki dan bermotosikal dan rondaan kereta peronda yang ada di setiap zon dalam usaha pencegahan jenayah terutamanya di kawasan-kawasan perumahan dan kawasan tumpuan orang ramai;

(iii)
Mempertingkatkan pendekatan bersama masyarakat (antaranya Polis bersama pelanggan, hebahan media massa dan media cetak) dalam usaha memerangi jenayah terutamanya menerusi maklumat yang disalurkan dan terus dikaji serta mengambil tindakan segera; dan

(iv)
Memperluaskan peranan masyarakat dalam membantu pihak polis dari semasa ke semasa akan dipertingkatkan. Pertubuhan-pertubuhan NGO, Yayasan, Majlis-majlis Perbandaran, JKKK dan sekolah-sekolah adalah kumpulan yang harus dirapati, dididik dan dipertanggungjawabkan bersama ke arah mewujudkan masyarakat bebas dari jenayah.  Ini termasuklah mengadakan kempen, ceramah dan penubuhan Rakan Cops untuk menyedarkan masyarakat betapa pentingnya mengawal harta benda dan nyawa sendiri.

Kadar jenayah indeks di negeri Pulau Pinang berada di tangga yang ke lapan berbanding dengan negeri-negeri lain di Malaysia bagi tempoh Januari hingga Februari 2008 berbanding tempoh yang sama tahun 2009, manakala kadar penyelesaian kes negeri Pulau Pinang merupakan yang tertinggi berbanding negeri lain tahun 2009.

Ahli Kawasan Permatang Pasir (Y.B. Tuan Mohd. Hamdan bin Abd. Rahman):
58.
Nyatakan perancangan dan penyelesaian terhadap masalah miskin tegar yang disasarkan oleh kerajaan negeri menjelang Mac 2009 atau pada ketetapan masa yang ditentukan oleh kerajaan negeri mengikut kaum di Negeri Pulau Pinang

Y.A.B. Ketua Menteri:

58.
Kerajaan negeri berhasrat untuk menghapuskan miskin tegar dalam tempoh setahun yang berakhir pada bulan Mac 2009. Peringkat awal mereka  dibantu dari segi kewangan agar dapat keluar dari garis kemiskinan tegar yang di tetapkan iaitu pendapatan keluarga kurang dari RM500.00 dan pendapatan perkapita RM100.00 setiap bulan. Sehingga Mac 2009 seramai 728 keluarga telah menikmati sumbangan bantuan yang telah diagihkan melalui daerah masing-masing. ADUN-ADUN dan JKM juga turut memainkan peranan penting dalam menjayakannya.

Kerajaan negeri turut mempunyai perancangan supaya golongan miskin tegar mampu berdikari dengan menyediakan peluang pekerjaan, perniagaan dan pertanian. Usaha awal yang telah dilaksanakan oleh kerajaan negeri adalah seperti berikut: 

(i)
Mengadakan Program Perubahan Minda supaya golongan miskin tegar mendapat pendedahan peluang pekerjaan, perniagaan dan pertanian yang ditawarkan oleh kerajaan dan swasta. 

(ii)
Mendapat kerjasama daripada agensi-agensi lain seperti Jabatan Pertanian, Amanah Ikhtiar Malaysia, Pusat Giatmara dan sebagainya dalam melaksanakan program-program ini. 

(iii)
Golongan miskin  juga akan diberi latihan yang bersesuaian dan modal untuk menjalankan perniagaan bagi menjana ekonomi keluarga dan seterusnya berjaya keluar dari senarai miskin/miskin tegar. 

Walau bagaimanapun, kerajaan negeri mengambil pendekatan membantu miskin tegar kepada semua golongan tanpa mengira kaum mengikut jangka masa yang ditetapkan.

Ahli Kawasan Padang Lalang (Y.B. Tuan Tan Cheong Heng):

59.
Bilakah Akta Pelupusan Sampah Pepejal akan dilaksanakan di Negeri Pulau Pinang? Adakah Kerajaan Negeri mempunyai mekanisme untuk menjaga kepentingan orang awam?

Y.A.B. Ketua Menteri:

59. Tarikh pelaksanaan Akta Pelupusan Sampah Sisa Pepejal telah beberapa kali ditunda. Tarikh baru pelaksanaan akta itu termasuk di Pulau Pinang adalah pada Jun 2009.  Perkara ini diumumkan oleh YB Dato' Hamzah bin Zainudin, Timbalan Menteri, Kementerian Perumahan dan Kerajaan Tempatan (KPKT) semasa mesyuarat Menteri Bersama EXCO Kerajaan Tempatan Negeri di Johor Bahru pada 18 Mac 2009.  Kerajaan negeri telah menjemput Kementerian Perumahan dan Kerajaan Tempatan (KPKT) untuk memberikan taklimat mengenai pengambil alihan pengurusan sisa pepejal PBT oleh Kerajaan Pusat tetapi Kementerian Perumahan dan Kerajaan Tempatan (KPKT) masih belum memberi tarikh perlaksanaannya. 

Ahli Kawasan Seberang Jaya (Y.B. Datuk Arif Shah bin Haji Omar Shah):
60.
Berapakah jumlah peruntukan yang telah dibelanjakan dari peruntukan untuk sekolah-sekolah Agama, sekolah Cina, sekolah Tamil dan lain-lain mulai Mac 2008 hingga Mac 2009?  Sila senaraikan secara terperinci nama sekolah dan jenis perbelanjaan serta nilainya.

Y.A.B. Ketua Menteri:

60.
Mulai Mac 2008 sehingga Mac 2009, sejumlah RM1,134,300.00 telah dibelanjakan oleh kerajaan negeri untuk Sekolah-sekolah Agama, Cina dan Tamil mengikut perincian seperti berikut :



Sekolah
Bil
Perbelanjaan (RM)


Agama

13
119,250.00

Cina

10
951,000.00

Tamil

  6
64,050.00



--------------------------------------------------------



JUMLAH
29
1,134,300.00



================================
Butiran terperinci pengagihan adalah seperti di Lampiran.
Pada tahun 2009 ini, akan diagihkan peruntukan sejumlah RM7,120,000.00 yang akan diterima oleh 17 Sekolah Agama, 100 Sekolah Cina (kerajaan), 5 sekolah Cina (swasta) dan 28 Sekolah Tamil mengikut agihan berikut:

(i)
Sekolah Agama


-  
RM1.5 juta

(ii)
Sekolah Cina


- 
RM4.23 juta

(iii)
Sekolah Tamil


- 
RM1.5 juta








------------------






JUMLAH   =
RM7.12 JUTA








===========

PERUNTUKAN KERAJAAN NEGERI KEPADA SEKOLAH AGAMA, SEKOLAH CINA DAN SEKOLAH TAMIL DARI MAC 2008 HINGGA MAC 2009

	Bil.
	Senarai Nama Sekolah
	Jenis Perbelanjaan
	Nilai

	1
	S.M.A. Tarbiah Islamiah 
	Sumb. Utk Sekolah Agama Tarbiah Islamiah (SRATI) Sempena Program Kem Ibadah  2008.
	1,150.00

	2
	Sekolah Rendah Islam Tuan Abdullah 
	Sumb. Utk Sekolah Rendah Islam Tuan Abdullah Bagi Karnival Keluarga & Sukaneka  Srita Ketujuh 2008.  
	100.00

	3
	Sekolah Rendah Islam Ad Diniah 
	Sumb. Utk Peralatan Sekolah ( Show P.A. Amplifier). 
	1,000.00

	4
	Sekolah Menengah Agama Daeratul Maarifil Wataniah 2.
	Sumb. Utk Lawatan Sambil Belajar Sempena 51 Thn Kemerdekaan Negara & Cuti-Cuti Malaysia 2008.
	2,500.00

	5
	 Tetuan Madrasah Irshad Al Ashraf Al Wataniyah 
	 Sumb. Utk Pembaikan Kecil Sekolah & Pembelian Perabot. 
	15,000.00

	6
	 Madrasah Manabil Ul-Ulum 
	 Sumb. Utk Sekolah Menengah Agama Manabil Ul-Ulum. 
	20,000.00

	7
	Madrasah Al-Aminiah 
	Sumb. Utk Membaikpulih Bangunan Sekolah  madrasah Al-Aminiah, Kg. Pertama, Permatang Pauh, Seberang Perai.
	20,000.00

	8
	Madrasah Nurul Iman 
	Sumb. Utk Pembangunan Fizikal Dan Kemudahan Asas. 
	20,000.00

	9
	Madrasah Nurul Islam Padang Ibu B.  Mertajam 
	Sumb. Utk Madrasah Nurul Islam Padang Ibu Sempena Majlis Ihtifal (Hari Kecemerlangan Pelajaran)
	3,500.00

	10
	Bendahari Madrasah Tarbiyyah Dunniyah 
	Sumb. Kpd Madrasah Tarbiyyah Dunniyah Sempena Majlis Ihtifal Penyampaian Sijil Dan Hadiah Tahun 2008.
	1,000.00

	11
	SAR Taman Alma Jaya
	Sumb. Utk Sekolah Agama Rakyat Taman Alma Jaya Utk Pendawaian Elektrik. 
	15,000.00

	12
	Sekolah Ugama Rakyat Misbahul Falah
	Sumb. Kpd Sek. Ren. Agama Rakyat Misbahul Falah Utk Membiayai Program Bersama  Jawatankuasa-Jawatankuasa Persatuan / Pertubuhan Yang Sedia Ada.
	10,000.00

	13
	 Sek Agama Rakyat Saidina Abu Bakar As-Sidek  
	 Sumb. Kpd Sekolah Agama Rakyat Saidina  Abu Bakar As-Sidiq  Utk Keperluan Sekolah. 
	10,000.00

	
	Jumlah
	
	119,250.00


	Bil.
	Senarai Nama Sekolah
	Jenis Perbelanjaan
	Nilai (RM)

	1
	 SJK (T) Bayan Lepas. 
	Sumbangan untuk SJK (T) Bayan Lepas Pulau Pinang. 
	10,000.00

	2
	 SJK (T) Kg. Valdor 
	Sumbangan untuk SJK (T) Kg. Valdor, Simpang Ampat Batu Kawan, P. Pinang. 
	10,000.00

	3
	 PIBG SJK(T) Tasek Permai SPS 
	Sumb. Utk Klinik Dana Pelajar UPSR 2008, SJK(T) Tsek Permai. 
	8,450.00

	4
	 PIBG Sek Tamil Jln Sungai. 
	Sumb. Utk Menjalankan Program Pembelajaran Selapas Waktu Sekolah. 
	1,100.00

	5
	Jawatankuasa Bangunan Tabung SJK(T) Subramaniya Barathee
	Sumb. Utk Pembinaan Bangunan Baru, SJK(T), Subramaniya Barathee, Gelugor, Pulau Pinang.
	19,500.00

	6
	 PIBG Sekolah Tamil Jalan Sungai 
	Sumbangan untuk menjalankan program pembelajaran selepas waktu persekolahan 
	15,000.00

	
	 Jumlah 
	
	64,050.00


	Bil.
	Senarai Nama Sekolah
	Jenis Perbelanjaan
	Nilai (RM)

	1
	 PIBG SJK( C ) Chung Hwa (1) Butterworth 
	Sumb. Utk Bantuan Peralatan Kegunaan Sekolah SJK( C ) Chung Hwa (1) Butterworth. 
	          6,000.00 

	2
	 SJK ( C ) Kwang Hwa  
	Sumb. Utk SJK ( C ) Kwang Hwa, Sg. Nibong, 11900, P.Pinang. 
	       10,000.00 

	3
	 SJK ( C ) Chong Teik 
	Sumb. Utk SJK ( C ) Chong Teik, Balik Pulau. 
	       20,000.00 

	4
	 Jemaah Pengurus SJK ( C ) Li Hwa 
	Sumb. Utk  SJK ( C ) Li Hwa, Permatang Tengah, 13000 Butterworth. 
	       20,000.00 

	5
	 PIBG SJK ( C ) Kwang Hwa 
	Sumb. Utk SJK ( C ) Kwang Hwa, Jalan Raja Uda, 12300, Butterworth. 
	       10,000.00 

	6
	 Lembaga Pengurus SJK ( C ) Kong Ming Pusat 
	Sumb. Utk SJK ( C ) Kong Ming Pusat, Jalan Air Hitam, 10460 P.Pinang. 
	          5,000.00 

	
	 Jumlah 
	
	       71,000.00 


PERUNTUKAN KHAS Y.B. TIMBALAN KETUA MENTERI DI BAWAH B16 OS 42000 TAHUN 2008 (SEHINGGA 17 MAC 2008) PERUNTUKAN RM 500,000.00
	Projek
	Jumlah
	%
	Baki
	

	
	Perbelanjaan
	Perbelanjaan
	Semasa
	

	
	( RM )
	
	( RM )
	

	12 Projek
	193,000.00
	38.6
	307,000.00
	500,000.00


PERUNTUKAN KHAS Y.A.B. KETUA MENTERI DI BAWAH B16 OS 42000 TAHUN 2008 SEHINGGA 17 MAC 2008
PERUNTUKAN  RM 1,000,000.00
	Projek
	Jumlah
	%
	Baki

	
	Perbelanjaan
	Perbelanjaan
	Semasa 

	
	( RM )
	
	 ( RM )

	97 Projek
	1,000,000.00 
	100
	-


Ahli Kawasan Tanjung Bunga (Y.B. Tuan Teh Yee Cheu):
61.
Apakah langkah-langkah yang akan diambil untuk menyelesaikan isu-isu struktur telco haram dan bantahan terhadap WIFI di seluruh negeri atas alasan bahawa "radio magnetic field" boleh menjejaskan kesihatan orang awam (public health)?

  

Y.A.B. Ketua Menteri:

61.
Antara langkah yang diambil kerajaan negeri untuk menyelesaikan isu-isu struktur telco haram dan bantahan terhadap WIFI ialah menubuhkan satu jawatankuasa Task Force (PANITA) yang dianggotai jabatan-jabatan kerajaan negeri dan Persekutuan  untuk menyediakan garis panduan baru berkaitan dengan struktur menara telekomunikasi dan WIFI di Pulau Pinang. 

Garis panduan ini akan dibentangkan dalam Mesyuarat EXCO dan seterusnya dijangka mendapat kelulusan pada bulan Mei. Garis panduan ini mengambil kira pelbagai maklum balas semua pihak yang terlibat supaya ianya menjadi panduan yang praktikal dan dipatuhi.  Selepas itu, tempoh tertentu akan diberi kepada tuan menara telekomunikasi untuk membuat permohonan.  Jika masih ada yang belum mendapat kelulusan setelah tempoh masa yang ditetapkan, pihak PBT akan mengambil tindakan yang sewajarnya seperti mengenakan denda atau merobohkan menara.

Pihak Suruhanjaya Komunikasi dan Multimedia Malaysia (SKMM) akan sentiasa bekerjasama dengan kerajaan negeri dan jabatan di bawahnya untuk mengadakan aktiviti-aktiviti dan program pendidikan yang dapat memberi fakta yang betul dan tepat kepada orang ramai tentang radiasi gelombang radio melalui seminar,  dialog,  taklimat serta membuat ujian untuk mengetahui tahap radiasi sesuatu sumber sama ada daripada perkhidmatan selular atau menara telekomunikasi.

Bagi struktur-struktur telekomunikasi yang dibina tanpa kebenaran (haram) serta tiada pelan dikemukakan dan diluluskan oleh MPPP, maka notis di bawah Akta Jalan, Parit Dan Bangunan, 1974 dikeluarkan kepada pemunya tanah/pemilik struktur telekomunikasi supaya merobohkan/menurunkan struktur tersebut.  Sekiranya notis tidak dipatuhi dan masih tiada kebenaran/kelulusan diberi oleh Majlis, tindakan penguatkuasaan akan diambil sama ada dengan menurunkan struktur terbabit dan/atau mendakwa pemunya/pemilik di mahkamah.  Isu berkaitan dengan telco ini sedang dibincangkan di peringkat Kerajaan Negeri untuk memberi satu arahan dan keputusan yang jelas sebelum sebarang tindakan diambil. Kerajaan Negeri juga sedia mengambil kira pandangan, maklumat serta bantahan daripada NGO seperti Penang EMFs Alliance mengenai kesan-kesan negatif radiasi daripada menara telekomunikasi. 

Satu kertas makluman Guidance To Safety And Health Aspects Of Base Stations And Mobile Phones yang dibentangkan dalam Majlis Negara Kerajaan Tempatan ke-60 pada 3 Jun 2008 oleh Kementerian Kesihatan telah memaklumkan mengikut World Health Organization (WHO) bahawa tidak ada bukti konklusif  yang ditemui bahawa sinaran tak mengion pada paras yang biasa daripada menara telekomunikasi menjejaskan kesihatan penduduk.

Ahli Kawasan Bayan Lepas (Y.B. Tuan Syed Amerruddin bin Dato’ Syed Ahmad):
62.
(a)  
Berapakah jumlah kampung dan rumah yang terlibat dalam proses pengambilan tanah bagi Projek Pembesaran Lapangan Terbang Antarabangsa Pulau Pinang?

(b) 
Berapakah bayaran pampasan yang akan diberi kepada mereka yang  terlibat dan apakah bentuk pampasan tersebut?

(c)   
Bilakah projek itu akan bermula?

Y.A.B. Ketua Menteri:

62.
Pembesaran Lapangan Terbang Antarabangsa Pulau Pinang tertakluk kepada keputusan Kementerian Pengangkutan.  Buat masa ini, perkara berhubung jumlah rumah dan kampung yang terlibat serta proses pengambilan tanah untuk projek pembesaran Lapangan Terbang Antarabangsa Pulau Pinang belum lagi diputuskan.  Dengan hal yang demikian, persoalan-persoalan di atas masih belum berbangkit.

Seperti yang semua sedia maklum, Pakej Rangsangan Ekonomi yang diumumkan oleh Y.A.B. Dato' Seri Najib Tun Razak telah memperuntukkan sebanyak RM250 juta  untuk menaik taraf Lapangan Terbang Antarabangsa Pulau Pinang. Kerajaan Negeri telah dimaklumkan oleh Malaysia Airport Berhad bahawa projek pembangunan Lapangan Terbang Antarabangsa Pulau Pinang dijangka akan bermula pada bulan Jun 2009 melibatkan kawasan lapangan sedia ada. Antara komponen-komponen pembangunan adalah proses menaik taraf lapangan seperti pembesaran dan menaik taraf bangunan terminal,  tempat letak kereta bertingkat,  bangunan utiliti pusat baru, pagar keselamatan baru, pembesaran tempat pemakiran pesawat dan kerja-kerja infrastruktur yang berkaitan. Namun keputusan muktamad adalah di bawah bidang kuasa Kementerian Pengangkutan.

Ahli Kawasan Sungai Bakap (Y.B. Tuan Maktar bin Haji Shapee):
63.
Apa yang telah terjadi kepada cadangan YAB Ketua Menteri untuk membangunkan sebuah Pusat Pengajian Tinggi bertaraf Kolej Islam di bawah pentadbiran Kerajaan negeri Pulau Pinang?

 
Y.A.B. Ketua Menteri:

63.
Cadangan membangunkan sebuah pusat pengajian tinggi bertaraf kolej Islam merupakan hasrat Kerajaan negeri untuk menjadikan Pulau Pinang sebagai Hab Pendidikan selari dengan rancangan Kerajaan negeri untuk mewujudkan Hab Halal Antarabangsa Pulau Pinang.  Antara cadangan yang boleh dipertimbangkan ialah membina universiti Islam bertaraf dunia di Pulau Pinang. Sehubungan itu, Kerajaan negeri amat menggalak dan mengalu-alukan semua pihak yang berminat sama ada daripada badan/agensi kerajaan mahupun swasta untuk mendirikan pusat pengajian tinggi di negeri ini.  Setakat ini hanya sebuah kolej yang mempunyai visi sedemikian dibangunkan di Pulau Pinang oleh Majlis Agama Islam Negeri Pulau Pinang iaitu Kolej Islam Teknologi Antarabangsa (KITAB) Pulau Pinang.

Ahli Kawasan Bertam (Y.B. Puan Hajah Zabariah binti Wahab):
64.
Berapa ramaikah golongan belia atau remaja di Pulau Pinang mengikut jantina, kaum dan lokasi.  Apakah usaha kerajaan negeri membantu remaja mengisi masa lapang, apakah program yang dilaksanakan untuk remaja dan impak serta keberkesanannya.  Adakah gejala sosial yang melanda belia adalah serius dan apakah usaha yang diambil untuk membendungnya?

  

Y.A.B. Ketua Menteri:

64.
Mengikut maklumat daripada Majlis Belia Negeri Pulau Pinang, setakat tahun 2008, jumlah golongan belia di negeri ini ialah sebanyak 41% atau seramai 587,800 orang iaitu 204,805 di Daerah Timur Laut, 89,600 orang di Daerah Barat Daya, 100,008 orang di Daerah Seberang Perai Utara, 78,585 orang di Daerah Seberang Perai Selatan dan 114,802 orang di Daerah Seberang Perai Tengah. Daripada jumlah tersebut, seramai 292,150 orang adalah lelaki dan 295,650 orang adalah perempuan. Sementara pecahan mengikut kaum pula, belia Melayu adalah seramai 280,400 orang , diikuti dengan belia Cina seramai 246,100 orang,  belia India seramai 59,100 orang dan seramai 2,200 orang adalah daripada bangsa-bangsa lain. 

Pelbagai program telah dirancang dan dilaksanakan oleh kerajaan negeri sepanjang tahun 2008 sehingga Mac 2009. Program-program yang diadakan sebagai langkah untuk membendung budaya yang tidak sihat di kalangan remaja dan belia di negeri ini adalah seperti berikut:

(i) Program X-Flow.

Program X-Flow merupakan program sukan dan rekreasi yang melibatkan pelbagai jenis sukan di negeri ini iaitu paintball, Penang Open RC Car Race, futsal dan sebagainya. Program-program ini dirancang khusus untuk remaja dan belia agar mereka tidak terjebak dengan gejala sosial.

(ii)    
Program Hari Minggu Di Padang Kota Lama

Program ini diadakan pada setiap hari Sabtu dan Ahad sepanjang tahun. Antara pengisian yang telah dan bakal dibuat termasuklah senaman aerobik, wayang pacak, sembang-sembang ikan, permainan layang-layang dan sebagainya.  Kumpulan sasar adalah golongan belia dan juga seluruh warga Pulau Pinang.

(iii)    
Karnival Hari Belia Negeri Pulau Pinang 2009

Karnival Hari Belia Negeri Pulau Pinang merupakan aktiviti tahunan yang diadakan khusus untuk mengiktiraf belia di Negeri Pulau Pinang.  Program tersebut akan melibatkan pelbagai pertubuhan belia di negeri ini termasuklah badan-badan beruniform. 

(iv)
Pertandingan Memancing Antarabangsa Pulau Pinang 2009

Pertandingan memancing Antarabangsa Pulau Pinang 2009 merupakan pertandingan memancing yang bakal diadakan selepas kejayaan penganjuran program yang sama pada tahun lepas.  Program ini berjaya menarik penyertaan dari pelbagai lapisan masyarakat dan merupakan salah satu kejayaan Kerajaan Negeri yang boleh dibanggakan.

(v)     
Kayuh Lasak  

Program berbasikal bukit lasak tahunan merentas desa dan hutan menggalakkan sukan pelancongan dan pelancongan-eko. 

(vi)
I- Dance 

Program mendekati belia yang gemarkan tarian moden dengan pergerakan rancak.  Pertandingan tarian moden untuk belia. menggalakkan gaya hidup penari sihat tanpa pengaruh dadah dan alkohol. Kempen "Be A Healthy Dancer - No Drugs and Alcohol" dijalankan serentak. 

(vii)   
Pertandingan Kugiran 

Pentas pertandingan untuk kugiran-kugiran tempatan bagi menonjolkan bakat mereka. Platform untuk menggalakkan kreativiti dalam bidang muzik dan seni bagi belia. 

(viii)
Sukan Pulau Pinang (SUKPEN) IV 2009

SUKPEN merupakan platform kepada para belia untuk mengenengahkan bakat mereka  dalam bidang sukan. Program ini diadakan bertujuan untuk mencungkil bakat baru untuk SUKMA yang akan datang selain untuk mengaktifkan aktiviti sukan di peringkat daerah. Sebanyak 36 acara sukan akan dipertandingkan.

(ix)
Festival Sukan Kombat (FESKOM) 2009

Acara sukan ini melibatkan belia yang aktif di dalam sukan kombat seperti pencak silat, karate-do, wushu dan taekwando. Penganjuran sukan ini bertujuan untuk menilai tahap sebenar atlet Pulau Pinang sebelum menghadapi SUKMA XII 2010 di samping untuk mengenal pasti kelemahan dan kekuatan atlet Pulau Pinang dan atlet dari negeri-negeri yang menyertai kejohanan ini.

(x) 
Majlis Bersama Angkasawan Negara

Program ini telah melibatkan 40 orang peserta bagi mendengar pengalaman Dr. Syed Muzaffar, angkasawan negara, berkenaan pengalaman beliau semasa berada di angkasa.  Majlis tersebut telah berlangsung di dewan DSTP, Universiti Sains Malaysia, Pulau Pinang.

(xi)
Kem Motivasi Remaja

Kerajaan negeri melalui Majlis Belia Negeri Pulau Pinang (MENPP) telah bekerjasama dengan Jabatan Hal Ehwal Agama Islam Negeri Pulau Pinang (JHEAIPP) bagi mengadakan Kem Motivasi Remaja pada 28 Mac hingga 30 Mac 2008.  Kem ini bertempat di Hotel Harvard, Sungai Petani, Kedah Darul Aman.  Seramai 60 orang peserta telah mengikuti kem ini.  Kem ini menekankan aspek pembentukan diri dan sikap remaja masa kini melalui pendekatan kerohanian.

(xii) Klinik Paintball

Kerajaan Negeri Pulau Pinang  telah mengadakan Klinik Paintball bersama pemimpin-pemimpin belia Negeri Pulau Pinang di tapak Paintball Combat Centre, Nibong Tebal, Seberang Perai Selatan pada 1 Mei 2008.  Seramai 120 orang peserta yang mewakili Badan Gabungan Majlis Belia Negeri Pulau Pinang.  Ia merupakan sukan yang baik dan dapat merapatkan hubungan Badan-Badan Gabungan Majlis Belia Negeri Pulau Pinang.

(xiii) Kem Jati Diri Remaja

MBNPP dengan kerjasama ABIM Negeri Pulau Pinang telah mengadakan Kem Jati Diri Remaja pada 20 Jun hingga 22 Jun 2008 di Kem Kuala Gula, Perak Darul Ridzuan.  Seramai 60 orang peserta telah mengikuti kem ini. Perkhemahan ini bertujuan membentuk sahsiah dan jati diri para peserta agar lebih bersedia untuk menghadapi cabaran di masa hadapan.

(xiv) Mini Pameran Karnival Belia

Pada 22 Jun 2008, MBNPP  telah mengadakan Mini Pameran Karnival Belia bertempat di Autocity, Juru.  Pameran ini diadakan sebagai salah satu usaha untuk menarik golongan belia menjadi ahli pertubuhan belia.  

(xv) I  “M” The Survivor

Program I  “M” The Survivor disertai seramai 600 orang peserta.  Program ini telah diadakan di sekitar Padang Kota Lama dan New World Park, Penang.  Matlamat utama program ini ialah untuk memberi pendedahan kepada anak-anak muda tentang halangan-halangan yang perlu ditempuhi oleh mereka, seterusnya mencari jalan penyelesaian yang terbaik bagi masalah yang dihadapi dengan mudah.

(xvi) Telematch Belia Dan Gaya Hidup Sihat

Kerajaan negeri turut mengadakan Telematch Belia Dan Gaya Hidup Sihat di Taman Belia Perbandaran Pulau Pinang yang disertai oleh 500 orang peserta.  Program tersebut merupakan platform untuk mengeratkan lagi hubungan di antara pertubuhan belia yang terdapat di Negeri Pulau Pinang.

(xvii) Pertandingan Kejohanan Bowling Remaja

Kerajaan negeri dengan kerjasama MBNPP telah menganjurkan Kejohanan Bowling Remaja bertempat di Penang Bowl, Georgetown pada 27 September 2008. Seramai 200 orang peserta telah mengambil bahagian dalam kejohanan ini.

Kerajaan negeri sedar bahawa usaha untuk mencegah gejala sosial seharusnya bermula di peringkat sekolah. Dengan itu, pendedahan dan penerangan tentang gejala sosial kepada pelajar perlu diteruskan.  Kerajaan negeri dengan kerjasama Pihak Polis Diraja Malaysia (PDRM) telah menempatkan pegawai polis di semua sekolah menengah dan sekolah rendah yang dikenali sebagai Pegawai Perhubungan Sekolah bagi mengawal selia serta mendidik para pelajar. Pegawai yang dilantik sentiasa mendampingi, bekerjasama dan berinteraksi dengan pihak sekolah dan murid-murid sebagai langkah awal pencegahan jenayah bagi menyemai perasaan negatif dan benci kepada perlakuan yang melanggar undang-undang.

Bagi mencegah murid-murid sekolah terlibat dalam kegiatan jenayah dan perlakuan menyalahi undang-undang dan tidak bermoral sama ada di dalam ataupun di luar sekolah, PDRM Pulau Pinang telah mengadakan 145 kali ceramah, 98 kali sesi  dialog sepanjang tahun 2008. Selain itu, sebanyak 130 kali program pameran telah dijalankan termasuklah pameran pencegahan jenayah, penyalahgunaan dadah, keselamatan jalanraya dan subjek-subjek lain yang boleh membantu mempertingkatkan tahap keselamatan diri dan kesedaran sosial mereka.

Gejala-gejala sosial yang melanda belia tidaklah serius.  Dengan itu, kerajaan negeri melalui Jabatan Kebajikan Masyarakat (JKM) telah menganjurkan beberapa program seperti Kelab Pencegahan Jenayah di semua sekolah menengah dan rendah.  Pelbagai seminar PIBG telah diadakan di setiap daerah bagi menimbulkan kesedaran mengenai isu-isu remaja dan belia pada masa kini seperti jenayah, lumba haram dan sebagainya.  Bagi remaja-remaja bermasalah pula, Program Jati Diri Sekolah Menengah telah dilaksanakan dan begitu juga dengan Program Rancangan Integrasi Murid Perpaduan (RIMUP) untuk meningkatkan semangat perpaduan di kalangan remaja.   Kumpulan sasar JKM adalah terdiri daripada belia berumur 18 tahun.  Berdasarkan kepada kumpulan sasar ini, JKM melalui Pasukan Perlindungan Kanak-Kanak (PPKK) telah menubuhkan Pusat Aktiviti Kanak-Kanak (PAKK) bagi tujuan mengisi masa lapang dan membendung gejala sosial. Terdapat 9 buah PAKK di negeri ini yang menjalankan aktiviti bercorak harian, bulanan dan tahunan.  Seramai 484 orang kanak-kanak dari seluruh negeri Pulau Pinang telah berdaftar di PAKK. Antara usaha PAKK untuk membendung gejala sosial adalah melalui aktiviti-aktiviti secara berterusan iaitu:

(i)
Kelas mengaji

Kelas mengaji ini diwujudkan di PAKK yang mempunyai kanak-kanak Islam sebagai ahlinya.  Kebiasaannya, kelas mengaji diadakan pada sebelah petang untuk mengajar kanak-kanak mengaji dan tajwid.

(ii)
Kelas tuisyen

Kelas tuisyen diadakan khusus untuk membimbing kanak-kanak dari segi pelajaran.  Kebiasaannya, kelas tuisyen diadakan pada sebelah petang atau malam mengikut kesesuaian dan kelapangan kanak-kanak.

(iii)
Kompang

Aktiviti kompang ini diadakan untuk mengajar kanak-kanak teknik bermain kompang. Selain daripada itu, aktiviti bermain kompang ini juga dapat mengisi lapang kanak-kanak dengan aktiviti yang berfaedah.

(iv)
Kelas komputer

Kelas komputer kebiasaannya diadakan pada sebelah petang dan pada hujung-hujung minggu. Kelas komputer ini adalah untuk membimbing kanak-kanak dengan penggunaan teknologi komputer dan melatih kanak-kanak untuk mahir menggunakan komputer.

(v)
Kelas membaca dan bercerita

Kelas ini diwujudkan untuk menarik minat kanak-kanak untuk gemar membaca. Kelas ini juga diharapkan dapat mengurangkan bilangan kanak-kanak yang tidak tahu membaca dan sekaligus mengisi masa lapang mereka dengan aktiviti yang berfaedah; dan

(vi)
Kelas kebudayaan

Kelas kebudayaan ini diadakan untuk melatih kanak-kanak dengan aktiviti-aktiviti kesenian dan kebudayaan. Selain itu, aktiviti ini juga dapat menarik minat kanak-kanak untuk mencintai kesenian warisan kita.

Ahli Kawasan Sungai Acheh (Y.B. Dato' Mahmud bin Zakaria):
65.
Apakah alasan kerajaan negeri tidak melantik Pegawai Daerah menjadi Ahli Majlis sedangkan mereka lebih arif dalam hal-hal tanah dan pembangunan daerah?
Y.A.B. Ketua Menteri:
65.
Peraturan pemilihan Ahli Majlis diperuntukkan dalam Seksyen 10 Akta Kerajaan Tempatan. Bilangan maksima Ahli Majlis sesebuah Majlis Perbandaran ialah 24 dan manakala minima ialah 8.

Akta Kerajaan Tempatan tidak mewajibkan Pegawai Daerah dilantik sebagai Ahli Majlis. Seksyen 10(2) Akta Kerajaan Tempatan memperuntukkan supaya calon pilihan Ahli Majlis adalah dari yang terbaik supaya dapat membantu Majlis.  Kelayakan Ahli Majlis digariskan dalam Seksyen 10(2) Akta Kerajaan Tempatan yang berbunyi:

”Ahli Majlis Pihak Berkuasa Tempatan hendaklah dilantik dari antara orang-orang yang bilangan terbesar daripada mereka hendaklah orang-orang yang biasanya bermastautin dalam kawasan Pihak Berkuasa Tempatan itu dan yang pada pendapat Pihak Berkuasa Negeri mempunyai pengalaman luas dalam hal ehwal Kerajaan Tempatan atau yang telah memperolehi kejayaan terpuji dalam sesuatu profesion, perdagangan atau perindustrian, atau pun yang mempunyai kebolehan untuk mewakili kepentingan-kepentingan kaum-kaum mereka dalam kawasan Pihak Berkuasa Tempatan itu. ”

Rasional Kerajaan Negeri dalam pemilihan Ahli Majlis baru untuk menggantikan jawatan yang dikosongkan Pegawai Daerah adalah untuk memberi peluang kepada orang tempatan lain yang memahami isu tempatan. Dengan itu, mereka boleh memberi cadangan kepada masalah yang dihadapi penduduk secara berkesan serta mewakili kepentingan penduduk tempatan. 

Walaupun kini tidak ada Pegawai Daerah dalam mesyuarat Majlis kedua-dua Pihak Berkuasa Tempatan namun, Yang DiPertua MPPP dan MPSP sebagai pengerusi mesyuarat Majlis masih terdiri daripada pegawai kerajaan yang mempunyai pengalaman luas dalam hal pentadbiran termasuk isu tanah dan undang-undang. Mereka berupaya menasihati Majlis dalam pelbagai isu. 

Ahli Kawasan Telok Bahang (Y.B. Dato' Seri Dr. Hilmi bin Haji Yahaya):
66.
Sila nyatakan keadaan sebenar status Lapangan Terbang Antarabangsa Bayan Lepas sama ada akan di naik taraf atau sebaliknya. Jika ya, nyatakan kerja-kerja yang akan dilaksanakan dan kosnya.

  

Y.A.B. Ketua Menteri:

66.
Kerajaan Negeri telah dimaklumkan oleh Malaysia Airport Berhad dan Kementerian Pengangkutan bahawa projek pembangunan Lapangan Terbang Antarabangsa Pulau Pinang dijangka akan bermula pada bulan Jun 2009 melibatkan kawasan lapangan sedia ada. Antara komponen-komponen pembangunan adalah proses menaik taraf lapangan seperti pembesaran dan menaik taraf bangunan terminal, tempat letak kereta bertingkat, bangunan utiliti pusat baru, pagar keselamatan baru, pembesaran tempat pemakiran pesawat dan kerja-kerja infrastruktur yang berkaitan. Sejumlah RM250 juta diperuntukkan melalui Pakej Rangsangan Ekonomi yang telah diumumkan oleh Y.A.B. Dato' Seri Najib Tun Razak. 

Ahli Kawasan Pulau Tikus (Y.B. Tuan Koay Teng Hai):
67.
Apakah rancangan kerajaan negeri untuk mendorong belia-belia supaya menjalankan perniagaan dengan lebih kreatif? Bolehkah kerajaan negeri menimbangkan satu tapak pasar malam/perniagaan kecil yang hanya untuk golongan belia supaya langkah tersebut dapat meningkatkan minat dan menggalakkan perniagaan kreatif di kalangan golongan belia?

Y.A.B. Ketua Menteri:

67.
Untuk mendorong belia-belia supaya menjalankan perniagaan dengan lebih kreatif,  kerajaan negeri melalui Majlis Belia Negeri akan menganjurkan Seminar Motivasi Keusahawanan Belia. Program ini diadakan bertujuan untuk memberi pendedahan dan kesedaran kepada golongan belia mengenai peluang-peluang perniagaan yang boleh diceburi dalam usaha meningkatkan taraf ekonomi belia. Melalui program ini juga belia berupaya untuk menentukan peluang-peluang kerjaya dalam bidang keusahawanan. Pengalaman sebenar (success story) usahawan turut dikongsikan untuk memudahkan pemahaman dan penerimaan belia. Belia juga akan didedahkan dengan teknologi ICT yang boleh diaplikasikan dalam perniagaan dalam usaha untuk meningkatkan bilangan usahawan yang lebih kreatif.  

Selain itu, kerajaan negeri juga telah melaksanakan rancangan-rancangan bagi menggalakkan belia untuk menjalankan perniagaan dengan lebih kreatif melalui:-

(i)
Menerapkan budaya keusahawanan di kalangan generasi muda melalui pelaksanaan program Kementerian Pembangunan Usahawan dan Koperasi iaitu Program Usahawan Muda. Program yang dilaksanakan kepada pelajar-pelajar sekolah menengah semenjak tahun 1998 melibatkan 7,400 pelajar akan terus dipertingkatkan. Melalui kiosk yang dibina Perbadanan Pembangunan Pulau Pinang (PDC), pelajar berpeluang untuk menjalankan aktiviti perniagaan secara hands-on di sekolah masing-masing di samping mengikuti program-program seperti kursus, konvensyen, kem keusahawan dan lawatan usahawan. PDC berharap program ini akan melahirkan golongan belia yang kreatif untuk menjalankan perniagaan di masa akan datang;

(ii)
Bekerjasama dengan Multimedia Development Corporation (MDeC) dalam melaksanakan Program MSC Malaysia Inno Tech yang bermatlamat untuk menyediakan ruang kepada usahawan ICT terutamanya daripada golongan belia yang kreatif  untuk diketemukan dengan syarikat-syarikat modal teroka tempatan supaya dapat bekerjasama dan berkongsi kreativiti dan inovasi ke arah mewujudkan lebih ramai bilangan usahawan tekno yang kreatif dan berstatus MSC;  

(iii)
Menyediakan sebuah Enterprise Lab di Kompleks Mayang Mall, Bandar Bayan Baru yang akan berperanan sebagai pusat inkubator dengan kerjasama MDeC untuk memberi peluang kepada usahawan tekno baru terutamanya dari golongan belia yang kreatif untuk memulakan 
perniagaan mereka di dalam Bandar Siber Pulau Pinang;

(iv)
Melaksanakan program Pembangunan Pertanian bagi mendorong belia menceburi bidang pertanian sebagai perniagaan dengan lebih kreatif. Antara program Pembangunan Pertanian yang boleh diceburi oleh belia ialah Pembangunan Industri Tanaman Makanan, Pembangunan Industri Pemprosesan Makanan (Industri Asas Tani), Pembangunan Lain-lain Tanaman Ekonomi, Pembangunan Kawasan Kelapa, Pembangunan Sumber Manusia, Pembangunan Kelompok Tani, Pembangunan Petani Pelapis dan Pembangunan Aktiviti Jualan Terus; 

(v)
Menyediakan Insentif Galakan Teknologi, di mana insentif ini meliputi Infrastruktur Ladang seperti pembersihan dan perparitan, Input Pertanian seperti baja dan racun serta Mekanisme Ladang seperti pam air, cultivator dan lain-lain dalam bentuk pinjaman;

(vi)
Mengadakan Program Pembangunan Projek Industri Asas Tani, di mana program ini melibatkan pembinaan bengkel baru dan menaik taraf bengkel, peralatan atau mesin dalam bentuk pinjaman dan pembangunan produk seperti pembungkusan; dan

(vii)
Menyediakan Perkhidmatan Pengembangan Perladangan Kelompok iaitu termasuk Khidmat Nasihat Teknikal dan Pengurusan Projek, Latihan Teknikal, Petak Demontrasi, Lawatan Belajar ke Projek Yang Berjaya, Insentif Amalan Teknologi Pertanian, Bimbingan Pemasaran Hasil Pertanian, Diagnostik Tanaman, Klinik Pengembangan (Dr. Pokok), Pameran dan Promosi dan Media Pengembangan.

Sehingga kini, kerajaan negeri tidak mempunyai cadangan untuk mewujudkan tapak pasar malam atau perniagaan kecil khusus untuk belia. Walau bagaimanapun, belia-belia adalah digalakkan menjalankan perniagaan di pasar malam yang disediakan oleh Pihak Berkuasa Tempatan dengan mematuhi syarat pelesenan sedia ada. Namun begitu, kerajaan negeri melalui PDC juga bersedia untuk menimbangkan cadangan mewujudkan tapak perniagaan bagi menggalakkan perniagaan kreatif di kalangan belia dalam perancangan bandar baru di Batu Kawan.

Ahli Kawasan Seberang Jaya (Y.B. Datuk Arif Shah bin Haji Omar Shah):


Nak bahas tidak boleh dah, masa tidak ada.

Y.B. Tuan Speaker:

Ahli-Ahli Yang Berhormat, 3 jam untuk soalan lisan sudah tamat.  Bagi soalan yang tidak sempat dijawab diminta Y.A.B. Ketua Menteri memberi jawapan secara bertulis kepada Ahli yang bertanya selaras dengan sub peraturan 26(7)  peraturan-peraturan Majlis Mesyuarat Dewan Undangan Negeri Pulau Pinang.  

Setiausaha:


Soalan Bertulis

Y.A.B. Ketua Menteri:

Yang Berhormat Tuan Speaker, jawapan-jawapan kepada soalan-soalan bertulis akan dibentangkan atas meja Ahli-ahli yang bertanya dan akan dimasukkan dalam penyata rasmi persidangan.

Y.B. Tuan Speaker:


Ahli-Ahli Yang Berhormat, Dewan ditangguhkan dan Dewan akan bersidang semula pada hari Selasa 21 April jam 9.30 pagi.


Dewan Ditangguhkan Pada Jam 5.30 Petang.

